
Yr wybodaeth ddiweddaraf gan Gomisiynydd Pobl Hŷn Cymru // Medi 24

Cyfnod o Newid…

Ym mis Awst, daeth tymor Heléna Herklots fel Comisiynydd i ben ar ôl chwe blynedd o 
waith caled i helpu i wneud Cymru yn wlad lle mae pobl hŷn yn cael eu gwerthfawrogi, 
lle mae hawliau’n cael eu cynnal a lle nad oes neb yn cael ei adael ar ôl. 

Hoffem ddiolch i Heléna am bopeth mae hi wedi’i wneud ar ran pobl hŷn ers 2018 - 
dymuniadau gorau yn y dyfodol. 

Bydd Rhian Bowen-Davies yn ymgymryd â’r rôl, sy’n dechrau ei thymor ar 30 Medi yn dilyn 
gyrfa helaeth yn diogelu ac yn cefnogi pobl sydd mewn perygl o gael eu cam-drin, gan 
gynnwys fel Cynghorydd Cenedlaethol cyntaf Cymru ar Drais yn erbyn Menywod, Cam-drin 
Domestig a Thrais Rhywiol. 

Ar ôl cael ei phenodi, dywedodd Rhian ei bod yn “anrhydedd ac yn fraint cael cynnig y cyfle i 
wasanaethu fel Comisiynydd”, a’i bod yn edrych ymlaen at weithio gyda phobl hŷn i ddiogelu a 
hyrwyddo hawliau pobl ac i fynd i’r afael ag anghydraddoldeb. 

Bydd Rhian yn dechrau teithio ledled Cymru i gwrdd â phobl hŷn a siarad â nhw er mwyn 
clywed yn uniongyrchol am y camau sydd eu hangen i sicrhau newid cadarnhaol a pharhaol. 

Edrychwn ymlaen at groesawu Rhian ym mis Medi a chefnogi ei gwaith fel llais a hyrwyddwr 
annibynnol Cymru dros bobl hŷn. 

Yn y cyfamser, mae ein tîm yn dal yn brysur yn gweithio ar ran pobl hŷn ledled Cymru, ac mae 
ein Gwasanaeth Cyngor a Chymorth ar gael i gynnig help a chefnogaeth ar amrywiaeth eang 
o faterion. 

Felly, os ydych chi’n cael problemau a ddim yn gwybod ble i droi, cysylltwch â ni drwy 
ffonio 03442 640670, neu drwy anfon e-bost at gofyn@comisiynyddph.cymru.



Rydyn ni wedi cyhoeddi canllaw newydd i helpu pobl hŷn a’u teuluoedd i ddeall eu hawliau’n 
well wrth gael mynediad at eu practis meddyg teulu, ac i ddeall y mathau o wasanaethau a 
chymorth a ddylai fod ar gael.

Mae’r canllaw’n cynnwys gwybodaeth am amrywiaeth o bynciau, gan gynnwys cyfathrebu â’ch 
practis, dod o hyd i’r gwasanaeth a’r gweithiwr proffesiynol iawn, y cymorth y dylid ei gynnig i helpu 
i ddiwallu eich anghenion, a’r hyn y gallwch chi ei wneud os nad ydych chi’n fodlon ar y gwasanaeth 
rydych chi’n ei gael. Mae’r canllaw hefyd yn cynnwys manylion cyswllt ar gyfer sefydliadau sy’n gallu 
rhoi help a chefnogaeth i bobl hŷn a’u teuluoedd, gan gynnwys y Gwasanaeth Cyngor a Chymorth. 

Datblygwyd y canllaw gyda chymorth gan bobl hŷn, yn ogystal â gweithwyr iechyd proffesiynol a 
rhanddeiliaid allweddol eraill, ac mae fersiynau o’r canllaw ar gael mewn fformatau BSL, Sain a 
Hawdd eu Darllen, ochr yn ochr â chrynodebau mewn ieithoedd eraill.

Crëwyd y canllaw ar ôl i waith ymchwil a wnaed gan y Comisiynydd yn gynharach eleni ganfod bod 
y newidiadau i’r ffordd mae gwasanaethau’n cael eu darparu, a’r newid i rolau gweithwyr iechyd 
proffesiynol sy’n gweithio gyda phractisau meddygon teulu, wedi golygu bod llawer o bobl hŷn yn ei 
chael hi’n anodd dod o hyd i apwyntiadau addas.

Mae crynodeb o’r canllaw, sy’n rhestru’r hawliau sydd gan bobl hŷn o ran cael mynediad at eu practis 
meddyg teulu, wedi cael ei gyhoeddi hefyd, ac mae ar gael mewn amrywiaeth o ieithoedd gan 
gynnwys Arabeg, Bengaleg, Pwyleg, Pwnjabeg, Somalieg, Tsieinëeg Traddodiadol ac Wrdw.

Ochr yn ochr â lansio’r canllaw gwybodaeth, rydyn ni hefyd wedi cyhoeddi adroddiad sy’n rhoi’r 
wybodaeth ddiweddaraf am y camau a gymerwyd mewn ymateb i’r ymchwil hwn ers ei gyhoeddi ym 
mis Mawrth, sy’n tynnu sylw at y ffyrdd y mae Llywodraeth Cymru a byrddau iechyd yn defnyddio’r 
canfyddiadau i lunio polisïau ac arferion.

Gallwch lawrlwytho eich copi o’r Canllaw Mynediad i Bractisau Meddygon Teulu yng Nghymru 
yma: https://comisiynyddph.cymru/adnodd/y-comisiynydd-yn-lansio-canllaw-newydd-i-bobl-
hyn-ar-gael-mynediad-at-feddygfeydd-yng-nghymru/ neu ffoniwch 03442 640670 i ofyn am gopi 
papur.

I gael crynodeb o’r canllaw yn un o’r ieithoedd uchod, anfonwch e-bost at                              
gofyn@comisiynyddph.cymru neu ffoniwch 03442 640670.

Gallwch hefyd ddarllen yr adroddiad cynnydd yma: https://comisiynyddph.cymru/adnodd/
mynediad-i-bractisau-meddygon-teulu-profiadau-pobl-hyn-diweddariad-ar-y-cynnydd/.

Canllaw newydd yn rhoi gwybodaeth allweddol 
am gael mynediad at eich Practis Meddyg Teulu  

Ym mis Gorffennaf, galwodd y 
Comisiynydd ar Lywodraeth y DU i wrthdroi 
ei phenderfyniad i ddim ond darparu 
Taliadau Tanwydd y Gaeaf i bobl sy’n 
derbyn Credyd Pensiwn neu hawliau eraill. 

Wrth rannu ei phryderon am yr effaith 
sylweddol y bydd y cynlluniau’n ei chael 
ar bobl hŷn yng Nghymru, dywedodd y 
Comisiynydd: 

“Mae’r cyhoeddiad mai dim ond i’r rheini sy’n 
cael Credyd Pensiwn y bydd Taliad Tanwydd y 
Gaeaf yn cael ei dalu yn peri pryder mawr, gan 
ei fod yn golygu y bydd miloedd o bobl hŷn yng 
Nghymru yn colli’r cyfle i gael cymorth ariannol 
hanfodol.

“Amcangyfrifir bod tua 80,000 o aelwydydd yng 
Nghymru yn colli’r cyfle i gael Credyd Pensiwn 
er eu bod yn gymwys, sy’n golygu bod pobl 
hŷn eisoes yn colli allan ar dros £200 miliwn y 
mae ganddynt hawl iddo. Byddai penderfyniad 
y Canghellor yn golygu y gallai’r aelwydydd 
hyn nawr golli degau o filiynau o bunnoedd 
yn fwy ar ben hyn, a allai wneud gwahaniaeth 
mawr o ran sefyllfa ariannol pobl.

“Rydw i hefyd yn poeni am y bobl hŷn yng 
Nghymru a allai fod yn byw ar incwm isel ac yn 
cael trafferthion ariannol, ond sydd fymryn yn 
uwch na’r trothwy Credyd Pensiwn. 

“Byddwn yn annog y Canghellor i ailystyried 
y penderfyniad hwn cyn ei chyllideb er mwyn 
osgoi gwthio mwy o bobl hŷn yng Nghymru 
tuag at dlodi, a rhoi iechyd a llesiant pobl yn y 
fantol, a allai arwain at gostau uwch yn y tymor 
hwy.”

Mynegodd Rachel Bowen, Cyfarwyddwr 
Polisi’r Comisiynydd, bryderon pellach ym mis 
Awst hefyd, yn dilyn y cyhoeddiad y bydd y 
cap ar brisiau ynni yn ychwanegu tua £150 y 
flwyddyn at y bil cyfartalog: 

“Bydd y cyhoeddiad y bydd y cap ar brisiau 
ynni ar gyfer aelwyd gyffredin yn cynyddu 10% 
i £1,717 y flwyddyn o fis Hydref ymlaen yn peri 
pryder mawr i bobl hŷn ledled Cymru a bydd 

Y Comisiynydd am i’r penderfyniad i gyflwyno 
prawf modd ar gyfer Taliad Tanwydd y Gaeaf 

llawer yn ei chael hi’n anodd ymdopi y gaeaf hwn.

“Bydd cynnydd mewn costau ynni yn arwain at 
fwy o bobl hŷn yn gwario llai ar hanfodion mewn 
ymdrech i arbed arian. Mae angen i Lywodraeth 
y DU ailystyried ar frys y penderfyniad i gyfyngu 
taliadau Lwfans Tanwydd y Gaeaf i’r bobl hŷn 
hynny sy’n derbyn Credyd Pensiwn yn unig, er 
mwyn osgoi gwthio mwy o bobl hŷn yng Nghymru 
tuag at dlodi, a fydd yn rhoi iechyd a llesiant llawer 
ohonynt yn y fantol.

“Mae hi’n bwysicach nag erioed bod pobl hŷn yn 
hawlio’r cymorth ariannol y mae ganddynt hawl 
iddo, yn enwedig Credyd Pensiwn, sy’n werth £75 
yr wythnos ar gyfartaledd ac yn datgloi hawliau 
pwysig eraill sy’n darparu rhagor o gymorth.”

I weld a allech chi fod yn gymwys i gael Credyd 
Pensiwn, ewch i https://www.gov.uk/credyd-
pensiwn neu ffoniwch 0800 99 1234.

https://www.gov.uk/credyd-pensiwn
https://www.gov.uk/credyd-pensiwn


Allgáu digidol yng Nghymru: mae cynnydd yn cael ei 
wneud, ond mae angen gwneud mwy  

Rydyn ni wedi cyhoeddi diweddariad sy’n tynnu sylw at y camau sydd wedi cael eu cymryd 
mewn ymateb i adroddiad Dim Mynediad, a oedd yn pwyso a mesur effaith allgáu digidol ar 
fywydau pobl hŷn.

Based on experiences shared by over 150 older people living throughout Wales, Access Denied 
Canfu adroddiad Dim Mynediad, a oedd yn seiliedig ar brofiadau dros 150 o bobl hŷn o bob cwr o 
Gymru, fod mwy a mwy o bobl hŷn yng Nghymru mewn perygl o gael eu hallgáu’n gymdeithasol 
a’u bod yn cael eu gadael ar ôl wrth i’r defnydd o dechnoleg ddigidol barhau i chwarae rhan fwy 
blaenllaw yn ein bywydau bob dydd.

Roedd yr adroddiad yn cynnwys cyfres o argymhellion i helpu i warchod hawliau pobl i gael gafael 
ar wybodaeth a gwasanaethau os nad ydynt ar-lein. Roedd yr argymhellion hyn wedi’u targedu at 
amrywiaeth o sefydliadau allweddol gan gynnwys awdurdodau lleol, byrddau iechyd, Llywodraeth 
Cymru, cyrff cyhoeddus eraill a chwmnïau preifat.

Mae’r diweddariad yn tynnu sylw at y ffaith bod rhywfaint o gynnydd yn cael ei wneud mewn nifer o 
feysydd, fel gwella gwasanaethau ffôn a chyfathrebu ysgrifenedig, ac mae mwy o ymwybyddiaeth 
o lawer ynghylch pam mae darparu opsiynau heblaw am atebion digidol mor bwysig i bobl hŷn a 
grwpiau eraill sydd mewn perygl o gael eu hallgáu’n ddigidol.  Fodd bynnag, yn ôl yr adroddiad, mae 
angen i gyrff cyhoeddus ac eraill wneud mwy o lawer i sicrhau nad yw pobl nad ydynt ar-lein neu 
sydd â sgiliau digidol cyfyngedig yn cael eu hallgáu. 

Gallwch ddarllen yr adroddiad cynnydd yma: https://comisiynyddph.cymru/adnodd/allgau-
digidol-yng-nghymru-mae-cynnydd-yn-cael-ei-wneud-ond-mae-angen-mwy-meddair-
comisiynydd/ neu ffoniwch 03442 640670 i gael copi.

https://comisiynyddph.cymru/adnodd/dim-mynediad-profiadau-pobl-hyn-o-allgau-digidol-yng-nghymru/
https://comisiynyddph.cymru/adnodd/allgau-digidol-yng-nghymru-mae-cynnydd-yn-cael-ei-wneud-ond-mae-angen-mwy-meddair-comisiynydd/
https://comisiynyddph.cymru/adnodd/allgau-digidol-yng-nghymru-mae-cynnydd-yn-cael-ei-wneud-ond-mae-angen-mwy-meddair-comisiynydd/
https://comisiynyddph.cymru/adnodd/allgau-digidol-yng-nghymru-mae-cynnydd-yn-cael-ei-wneud-ond-mae-angen-mwy-meddair-comisiynydd/


I nodi diwedd ei chyfnod yn y swydd, cyhoeddodd y Comisiynydd adroddiad sy’n tynnu sylw 
at y camau allweddol y mae wedi’u cymryd ers 2018 i wneud Cymru yn wlad lle mae pobl hŷn 
yn cael eu gwerthfawrogi, lle mae hawliau’n cael eu cynnal a lle nad oes neb yn cael ei adael 
ar ôl.

Mae’r adroddiad yn nodi’r gwaith eang y mae’r Comisiynydd wedi’i gyflawni i wella bywyd pobl hŷn 
yn erbyn ei phedair blaenoriaeth graidd – diogelu a hyrwyddo hawliau pobl hŷn, rhoi diwedd ar 
oedraniaeth a gwahaniaethu ar sail oed, atal cam-drin pobl hŷn a galluogi pawb i heneiddio’n dda – 
yn ogystal â thynnu sylw at y ffyrdd y mae hi wedi ymgysylltu’n uniongyrchol â miloedd o bobl hŷn 
ledled Cymru a’u cefnogi, a’i gwaith ehangach i ddylanwadu ar bolisi ac ymarfer. 

Er bod pobl hŷn wedi wynebu cryn heriau yn ystod y blynyddoedd diwethaf – o ganlyniad i’r 
pandemig, yr argyfwng costau byw a’r pwysau ar wasanaethau cyhoeddus – mae’r adroddiad 
hefyd yn tynnu sylw at y ffaith bod cynnydd pwysig wedi’i wneud o ran mynd i’r afael â phroblemau 
hirsefydlog sydd wedi’u gwreiddio’n ddwfn, ac mae gwaith newydd yn mynd rhagddo i’n cefnogi i 
heneiddio’n dda.  

Mae hyn yn rhoi sylfaen gref i ni weithio gyda’n gilydd a chyflawni rhagor o welliannau i bobl hŷn 
ledled Cymru. 

Gallwch lawrlwytho eich copi o’r adroddiad yma: https://comisiynyddph.cymru/adnodd/
trosolwg-o-effaith-gwaith-comisiynydd-pobl-hyn-cymru-2018-24/ neu ffoniwch 03442 640670 i 
ofyn am gopi papur.

Myfyrio ar chwe blynedd o weithredu ar 
gyfer pobl hŷn: Trosolwg o effaith gwaith                                                     

y Comisiynydd 2018-24

https://comisiynyddph.cymru/adnodd/trosolwg-o-effaith-gwaith-comisiynydd-pobl-hyn-cymru-2018-24/
https://comisiynyddph.cymru/adnodd/trosolwg-o-effaith-gwaith-comisiynydd-pobl-hyn-cymru-2018-24/


Mae diogelu ein hunain rhag sgamiau a thwyll ariannol yn hanfodol, yn enwedig wrth i ni 
fynd yn hŷn, pan fyddwn o bosibl mewn mwy o berygl. 

Ond mae pobl hŷn yn aml yn dweud wrthym y gellid gwella’n sylweddol yr wybodaeth sydd ar gael 
am yr hyn y dylid bod yn wyliadwrus ohono a sut gallwn ni ddiogelu ein hunain rhag sgamwyr a 
throseddwyr. 

Dyna pam ein bod wedi gweithio gyda grwpiau pobl hŷn ledled Cymru i ddatblygu cyfres o 
ganllawiau ar gyfer sefydliadau, sy’n nodi’r ffyrdd y gallant wneud y math hwn o wybodaeth yn fwy 
diddorol ac effeithiol. 

Rhoddodd aelodau grwpiau pobl hŷn, gan gynnwys Merched Aberdâr, Cymdeithas Preswylwyr 
Ynysawdre a Grŵp Prynhawn Difyr ym Mhwllheli, adborth ar ystod eang o ddeunyddiau sydd 
eisoes ar gael, gan ystyried pethau fel cynnwys a hyd, yn ogystal â’r iaith a’r delweddau a 
ddefnyddiwyd. Fe wnaethant hefyd rannu syniadau am y mathau o bethau yr hoffent eu gweld, neu 
y byddent yn ymateb orau iddynt, mewn adnoddau yn y dyfodol. 

Mae’r canllawiau wedi cael eu rhannu â sefydliadau allweddol i’w galluogi i gyfathrebu â phobl hŷn 
yn fwy effeithiol, a sicrhau bod ganddynt yr wybodaeth sydd ei hangen arnynt i ddiogelu eu hunain 
rhag sgamiau a thwyll.

Gallwch ddarllen y canllawiau yma: https://comisiynyddph.cymru/adnodd/canllawiau-
cyfathrebu-i-sefydliadau-wrth-godi-ymwybyddiaeth-o-sgamiau-a-thwyll/ 

I gael rhagor o wybodaeth am sut gallwch chi ddiogelu eich hun neu eich anwyliaid rhag 
sgamiau, ewch i: https://comisiynyddph.cymru/newyddion/helpwch-i-ddiogelu-pobl-hyn-
rhag-cam-drin-ariannol-twyll-a-sgamiau/

Canllawiau newydd i wneud gwybodaeth am sgamiau a 
thwyll yn fwy effeithiol 

Mae adnodd newydd yn rhoi gwybodaeth allweddol am hawliau pobl hŷn os gofynnir iddynt 
adael eu cartref gofal. 

Mae gofyn i rywun adael cartref gofal yn gallu bod yn sefyllfa anodd, ac yn aml mae gan bobl hŷn a’u 
teuluoedd gwestiynau am eu hawliau a beth fydd y penderfyniad yn ei olygu i’w dyfodol.

Fe wnaethom greu’r adnodd hwn i helpu pobl hŷn a’u teuluoedd i ymdopi â’r cyfnod ansicr a heriol 
hwn, ac i’w helpu i deimlo’n fwy hyderus o ran mynegi pryderon a herio penderfyniadau a wneir gan y 
cartref gofal.

Mae’r adnodd hefyd yn rhoi atebion i gwestiynau allweddol a allai fod gan bobl hŷn, fel faint o rybudd 
y gall preswylydd mewn cartref gofal ei ddisgwyl gan ei gartref gofal a sut mae dod o hyd i gartref 
gofal newydd. Mae hefyd yn darparu manylion cyswllt sefydliadau sy’n gallu rhoi rhagor o gymorth a 
chefnogaeth, gan gynnwys ein Gwasanaeth Cyngor a Chymorth.

Gallwch ddarllen yr adnodd yma: https://comisiynyddph.cymru/adnodd/cael-eich-gofyn-i-
adael-eich-cartref-gofal-gwybodaeth-ddefnyddiol-am-yr-hyn-y-gallwch-ei-wneud-os-gofynnir-i-
chi-adael-eich-cartref-gofal/. Gallwch ofyn am gopi papur hefyd drwy ffonio 03442 640670 neu 
drwy anfon e-bost at gofyn@comisiynyddph.cymru.

Mae rhagor o wybodaeth am eich hawliau pan fyddwch chi’n symud i gartref gofal, yn byw 
ynddo ac yn ei adael ar gael hefyd yn ein canllaw gwybodaeth “Gwybod eich hawliau: Byw 
mewn cartref gofal yng Nghymru” sydd ar gael yma: https://comisiynyddph.cymru/adnodd/
comisiynydd-yn-lansio-canllaw-newydd-ar-hawliau-pobl-hyn-mewn-cartrefi-gofal/

Cael gwybod mwy am hawliau pobl hŷn pan                     
fyddant yn gadael cartref gofal

Ein gwaith a’n gweithredu 
Mae’r adran hon yn rhoi cipolwg ar waith arall a gyflawnwyd 
yn ddiweddar gan y Comisiynydd a’i thîm, yn ogystal â 
thynnu sylw at waith a phrosiectau sydd ar y gweill mewn 
meysydd allweddol. 

Os hoffech gael rhagor o wybodaeth am unrhyw waith 
y cyfeirir ato isod, cysylltwch drwy anfon e-bost at                                      
gofyn@comisiynyddph.cymru – neu drwy ffonio 03442 640670.

•	 Hyrwyddo nifer y bobl hŷn sy’n hawlio Credyd Pensiwn i sicrhau bod y rheini sy’n gymwys yn cael 
y cymorth y mae ganddynt hawl iddo, gan gynnwys Taliad Tanwydd y Gaeaf.

•	 Cynnal cyfarfod bwrdd crwn gyda Choleg Brenhinol y Meddygon Teulu i archwilio’r cynnydd a 
wnaed ers cyhoeddi adroddiad ‘Mynediad i Bractisau Meddygon Teulu’ y Comisiynydd a nodi 
cyfleoedd i fwrw ymlaen â chamau pellach.

•	 Cyhoeddi papur briffio sy’n edrych ar y cysylltiad rhwng oedraniaeth a cham-drin pobl hŷn, i roi 
arweiniad i sefydliadau ar sut gallant herio’r berthynas niweidiol hon.

•	 Cyflwyno gweithdy i bobl hŷn yng Nghynhadledd Arfer Arloesol Un Llais Cymru i dynnu sylw at 
ffyrdd y gallant ddiogelu eu hunain rhag cael eu hallgáu’n ddigidol.  

•	 Siarad yn ‘Un Gynhadledd Fawr’ Cartrefi Cymunedol Cymru ym mis Gorffennaf, i dynnu sylw at 
y cysylltiadau rhwng tai da ac ansawdd bywyd da wrth i ni fynd yn hŷn ac archwilio sut gallwn ni 
weithio gyda’n gilydd ar y mater hwn.

•	 Dod â phartneriaid ynghyd sy’n gweithio i gefnogi pobl i heneiddio’n dda ledled Cymru drwy’r 
Gymuned Ymarfer Oed-Gyfeillgar, sy’n rhoi cyfleoedd i aelodau rannu arferion da, syniadau a 
gwybodaeth i ysbrydoli gweithgareddau oed-gyfeillgar ledled Cymru.

•	 Cynnal rhaglen gyswllt Seland Newydd fel rhan o Rwydwaith Byd-eang o Ddinasoedd a 
Chymunedau Oed-Gyfeillgar Sefydliad Iechyd y Byd, i rannu gwybodaeth am y gwaith oed-
gyfeillgar a’r arferion da sy’n cael eu cyflawni yng Nghymru ac yn Seland Newydd a sut mae hyn 
yn gwneud gwahaniaeth i fywydau pobl hŷn yn y ddwy wlad.

Mae’r Ganolfan Treialon Ymchwil ym Mhrifysgol Caerdydd yn 
gwahodd pobl 65 oed a hŷn, sy’n dioddef o boen pen-glin neu glun 
a chyflyrau iechyd hirdymor eraill, i gymryd rhan yn astudiaeth 
TIPTOE i gymharu effeithiau’r gofal safonol a ddarperir fel arfer 
gan y GIG â chynllun triniaeth sy’n canolbwyntio ar anghenion yr 
unigolyn ac sy’n eu helpu i reoli eu cyflwr.

Nod yr astudiaeth yw darganfod a all rhaglen gymorth TIPTOE helpu pobl hŷn i gael yr wybodaeth, 
y sgiliau a’r hyder i reoli poen yn y cymalau a chyflyrau iechyd eraill, gan eu galluogi i fyw’n dda, ac i 
archwilio a yw’r rhaglen hon yn fwy buddiol na’r gofal arferol y mae pobl yn ei gael ar hyn o bryd.

I gael rhagor o wybodaeth, neu i fynegi diddordeb mewn ymuno â’r astudiaeth – gallwch fynd i’w 
gwefan yn TIPTOE.org.uk, anfon e-bost at y tîm ymchwil yn TIPTOE@cardiff.ac.uk neu ffonio   
02920 688303.

Dweud Eich Dweud

https://tiptoe.org.uk/participant-page/6/


Rydyn ni’n teithio’n rheolaidd i bob cwr o Gymru 
i gwrdd â phobl hŷn er mwyn siarad am y pethau 
sy’n gwneud gwahaniaeth cadarnhaol i’w 
bywydau ac am y materion sydd bwysicaf iddyn 
nhw. 

Mae trafod y materion sydd bwysicaf i bobl hŷn yn 
chwarae rhan hollbwysig o ran helpu i sicrhau bod 
lleisiau a phrofiadau pobl hŷn yn cael eu clywed gan 
lunwyr polisïau a phobl sy’n gwneud penderfyniadau, 
ochr yn ochr ag arwain a siapio ein gwaith a’n 
blaenoriaethau ein hunain.

Y chwarter hwn, fe wnaethom ymweld â Chanolfan 
Ymchwil Gofal Cymdeithasol i Oedolion Prifysgol 
Caerdydd i drafod gwaith posibl sy’n canolbwyntio ar 
ddiogelu dynion hŷn rhag hunan-esgeuluso. 

Fe wnaethom hefyd deithio i’r Bala i roi cyflwyniad 
ar sgamiau i grŵp Paned a Sgwrs a thrafod ffyrdd 
o wneud gwybodaeth am sgamiau neu dwyll yn fwy 
diddorol ac effeithiol. Aeth y tîm i Brestatyn hefyd 
ar gyfer digwyddiad a gynhaliwyd gan rwydwaith 
Heneiddio’n Dda yn Sir Ddinbych i ddathlu 
cyflawniadau oed-gyfeillgar lleol a chlywed am brosiect pontio’r cenedlaethau sy’n cael ei gynnal gan 
ddisgyblion o Ysgol Uwchradd Prestatyn a phobl hŷn sy’n byw yng nghynllun tai Nant y Môr.

Ymhlith yr ymweliadau a’r digwyddiadau ymgysylltu eraill y chwarter hwn roedd cwrdd ag 
aelodau o’r ‘Echo Friendship Group’ yng Nghasnewydd i drafod ein gwaith ar wella mynediad at 
bractisau Meddygon Teulu ar gyfer pobl hŷn a siarad â phobl hŷn a staff cartref gofal Tŷ Gwynno 
ym Mhontypridd fel rhan o sesiwn galw heibio ar gyfer pobl hŷn yn yr Eisteddfod i siarad am ofal 
cymdeithasol yng Nghymru.

Mae’r mathau hyn o sesiynau ymgysylltu yn rhoi cipolwg defnyddiol ar y materion sy’n effeithio ar 
bobl hŷn, ac ar y mathau o gamau gweithredu a fyddai’n gwneud gwahaniaeth cadarnhaol. Dros y 
misoedd diwethaf, mae’r rhain wedi cynnwys: mynediad at bractisau Meddygon Teulu; gwella gofal 
cymdeithasol yng Nghymru; ac allgáu digidol.

Os hoffech drefnu ymweliad gan dîm y Comisiynydd, cysylltwch â ni ar 03442 640670 neu 
anfonwch e-bost at gofyn@comisiynyddph.cymru.

Cyfarfod â phobl hŷn ledled Cymru                               
a siarad â nhw



Dyma Tony Morton:

“Diolch i chi, y Brifysgol Agored, rydych 
chi wedi adfywio fy enaid!” - geiriau Tony 
Morton sydd wedi graddio mewn hanes yn 87 
oed ac wedi ennill Gwobr Addysg Oedolion 
Ysbrydoli! am ei ymdrechion!

Graddiodd Tony Morton, cyn-brentis peirianneg 
gyda Rolls Royce sy’n 87 oed, gyda gradd 
mewn Hanes o’r Brifysgol Agored. Dechreuodd 
astudio yn ystod cyfnod clo pandemig Covid dair 
blynedd yn ôl er mwyn cadw ei feddwl yn brysur 
a gwireddu uchelgais a fu ganddo erioed. 

Er gwaethaf yr heriau cychwynnol gyda’i sgiliau 
cyfrifiadurol, llwyddodd Tony i gwblhau ei radd 
gyda chefnogaeth ei ddarlithwyr cyswllt. 

Roedd Diane, merch Tony, yn rhyfeddu gymaint 
at ei thad fel iddi ei enwebu ar gyfer Gwobr 
Heneiddio’n Dda Ysbrydoli!, i gydnabod yr effaith 
gadarnhaol y mae astudio wedi’i chael ar ei 
iechyd meddwl, ei gof, a’i lesiant yn gyffredinol. 
Mae Tony’n bwriadu parhau i astudio hanes 
ac mae’n ddiolchgar am y cyfle a roddodd y 
Brifysgol Agored iddo.

Cafodd Tony Morton, enillydd categori Heneiddio’n 
Dda Ysbrydoli! 2024, ei gydnabod yng Ngwobrau 
Addysg Oedolion Ysbrydoli! a drefnwyd gan y 
Sefydliad Dysgu a Gwaith mewn partneriaeth â 
Llywodraeth Cymru. 

Caiff stori Tony ei dathlu yr wythnos hon yng 
Ngwobrau Addysg Oedolion Ysbrydoli! yng 
Nghaerdydd, ochr yn ochr â phobl, prosiectau a 
sefydliadau ysbrydoledig eraill sydd wedi dangos 
ymrwymiad i beidio byth â rhoi’r gorau i ddysgu.

Caiff y gwobrau blynyddol eu dathlu fel rhan o 
Wythnos Addysg Oedolion (9-15 Medi 2024), 
sef ymgyrch sy’n cael ei chydlynu gan y 
Sefydliad Dysgu a Gwaith mewn partneriaeth 
â Llywodraeth Cymru, gan gynnwys y Brifysgol 
Agored yng Nghymru, Prifysgolion Cymru, 
Agored Cymru, y Ganolfan Dysgu Cymraeg 
Genedlaethol, Addysg Oedolion Cymru, a Grŵp 
Cymwysterau ac Asesu AIM.

Mae cannoedd o gyrsiau ar-lein ac wyneb-yn-
wyneb, sesiynau blasu a digwyddiadau am 
ddim yn cael eu cynnig ledled Cymru i roi hwb i 
ragolygon gyrfa, sgiliau, hyder a llesiant pobl yn 
ystod Wythnos Addysg Oedolion rhwng 9 a 15 
Medi 2024.

I oedolion yng Nghymru sy’n awyddus i ddechrau 
ar eu taith ddysgu, bydd cyrsiau blasu wyneb-yn-
wyneb a sesiynau ar-lein yn cael eu cynnal drwy 
gydol mis Medi ac yn ystod Wythnos Addysg 
Oedolion.  Bydd cyngor a gwybodaeth ar gael 
yn lleol i ysbrydoli pobl i ddysgu er mwyn bod yn 
fwy cyflogadwy, meithrin sgiliau bywyd a gwella 
ansawdd eu bywydau.

I gael gwybod beth fydd yn digwydd yn 
ystod yr wythnos, ac i gael cyngor personol 
am yr opsiynau dysgu a’r cymorth sydd 
ar gael, cysylltwch â Cymru’n Gweithio 
ar 0800 028 4844 neu chwiliwch yn:                            
https://cymrungweithio.llyw.cymru/newid-dy-
stori/wythnos-addysg-oedolion.

Gallwch chi hefyd ddarllen stori Tony yn 
llawn yn y fan yma: https://adultlearnersweek.
wales/winner/tony-morton/?lang=cy

Tynnu sylw at…                                                                                                                                              Tynnu sylw at…                                                                                                                                              
Ysbrydoli! Gwobrau Addysg OedolionYsbrydoli! Gwobrau Addysg Oedolion
Yn y rhifyn hwn, mae’r Sefydliad Dysgu a Gwaith yn tynnu sylw at lwyddiannau Tony Morton, 
enillydd Gwobr Heneiddio’n Dda Ysbrydoli! eleni yng Ngwobrau Addysg Oedolion Ysbrydoli!

https://cymrungweithio.llyw.cymru/newid-dy-stori/wythnos-addysg-oedolion
https://cymrungweithio.llyw.cymru/newid-dy-stori/wythnos-addysg-oedolion
https://adultlearnersweek.wales/winner/tony-morton/?lang=cy
https://adultlearnersweek.wales/winner/tony-morton/?lang=cy


Ein Cylchlythyr
Mae croeso i chi anfon y cylchlythyr hwn at eich cydweithwyr neu unrhyw un arall y gallai fod o 
ddiddordeb iddo.

Os ydych wedi derbyn y cylchlythyr gan drydydd parti, ac os hoffech i ni roi eich enw ar y rhestr 
ddosbarthu, cysylltwch â ni (manylion isod). Gallwn hefyd ddarparu copi caled o’r cylchlythyr, neu 
fersiwn print bras, dim ond i chi ofyn.

Cofiwch gysylltu â ni os ydych am i ni dynnu eich enw oddi ar ein rhestr ddosbarthu.

Eich sylwadau, adborth a storïau 
Byddem yn gwerthfawrogi unrhyw adborth ynglŷn â’n cylchlythyr, felly cofiwch gysylltu â ni i 
rannu eich barn neu i gynnig sylwadau.

Rydym hefyd yn croesawu awgrymiadau ynglŷn â chynnwys posibl ar gyfer y cylchlythyr, felly os oes 
gennych unrhyw wybodaeth y byddech yn hoffi i ni ei chynnwys mewn rhifyn yn y dyfodol, cofiwch 
gysylltu â ni. 

Comisiynydd Pobl Hŷn Cymru
Mae Comisiynydd Pobl Hŷn Cymru yn llais ac yn eiriolwr annibynnol ar gyfer pobl hŷn ledled Cymru.

Mae’r Comisiynydd yn gweithredu i diogelu a hyrwyddo hawliau pobl hŷn, rhoi diwedd ar oedraniaeth a 
gwahaniaethu ar sail oedran, atal cam-drin pobl hŷn, a galluogi pawb i heneiddio’n dda.

Mae’r Comisiynydd yn gweithio i sicrhau Cymru lle mae pobl hŷn yn cael eu gwerthfawrogi, lle 
mae hawliau’n cael eu cynnal a lle nad oes neb yn cael ei adael ar ôl.

Sut i gysylltu â’r Comisiynydd:
Comisiynydd Pobl Hŷn Cymru
Adeiladau Cambrian
Sgwâr Mount Stuart
Caerdydd
CF10 5FL

Ffôn: 03442 640670
E-bost: gofyn@comisiynyddph.cymru

Gwefan: www.comisiynyddph.cymru
X: @comisiwnphcymru

Fformatau Hygyrch
Of hoffech dderbyn y cyhoeddiad hwn mewn fformat arall ac/neu iaith arall, cysylltwch â ni. Mae pob un 
o’n cyhoeddiadau hefyd ar gael i’w lawrlwytho a’u harchebu mewn nifer o fformatau gwahanol oddi ar ein 
gwefan.


